
Txintxarri
Ordu askotako lanaren ostean 
iragarri dute prest dutela Adi-
nekoen Omenaldi Asteko egi-
taraua. Urriaren 1ean igoko 
dute Biyak Bat egoitzako (Kale 
Nagusia, 40) bandera, 12:00etan, 
eta astebete geroago itxiko di-
tuzte ospakizunak urrezko 
ezteiak aurten bete dituzten 
bizilagunak omenduta. Tartean, 
batez ere adinekoek baina gai-
nerako herritarrek ere disfru-
tatzeko hamaika jarduera pres-
tatu dituzte.

Udaleko Gizarte Zerbitzuetako 
zinegotzi Lourdes Acevedok na-
barmendu du urriaren 4a (igan-
dea) izango dela egun handia: 
"San Pedro parrokian meza 
egingo dute eta, ondoren, Miche-
lingo kirol gunera joango dira 
bazkaltzera. Ostean, Trio Galea 
taldearen doinuekin dantzatuko 
dute". Horrekin batera, zehaztu 
du nagusiek "gozatzea" dela hel-
buru nagusia, baina baita adin 
tarte horretako pertsonek duten 
garrantzia erakustea ere: "Oso 
inportanteak dira eta hori kon-
tuan ez duten udalerriek bai 
identitatearen bai ideosinkra-
siaren funtsezko parte bat galtzen 
ari dira".

Norabide horretan, bezperako 
kontzertuan jarri du azpimarra 
Acevedok. "Aurreko urteetan, 
adinekoak ez ezik, gazteak joan 
izan dira Oriarteko patiora, erdi 
lotsatuta-edo, beraiek ere sar 
zitezkeen edo ez jakin gabe. Bada, 
beraiek eta gainerako herritarrak 
animatzen ditugu joatera, be-
launaldien arteko loturak in-
dartzeko ekimen polita dela uste 
baitugu".

Ikuskera aberasteko
Horri lotuta, Agustin Valdivia 
alkateak adierazi du "berebizi-
koa" dela pertsona horiekin 
harremanetan jarri eta hitz egi-

tea. "Garai nahasiak bizi ditugu 
eta gatazkak ditugu nonahi. 
Nagusiak diren pertsonek bizi-
tzari buruzko ikuskera oso abe-
ratsak dituzte eta gureak zabal-
tzen laguntzen digute; nik asko-
tan egiten dut". 

Egitarauko ekimenak ba-
nan-banan aletu aurretik, Biyak 
Bateko lehendakari Lucia Muño-
zek eskerrak eman dizkie uda-
lari eta elkartearen kolabora-
tzaile guztiei, ekimena aurrera 
ateratzeko "ezinbestekoa" dela-

ko euren laguntza. Horrekin 
batera, zuzendaritza taldeko 
kideak "lanez gainezka" daude-
la adierazi du eta "biziki" esti-
matuko dutela boluntario izan 
nahi duten bizilagun guztien 
ekarpena.

Biyak Bat egoitzan aurkeztu dute egitaraua elkarte horretako zuzendaritzako kideek eta udal ordezkariek. TXINTXARRI

Adineko pertsonen 
garrantzia aldarrikatzeko 
astea prestatu dute

GIZARTEA

Urriaren 1etik 8ra artekoak ospakizun egun bereziak izango dira udalerriko 
nagusientzat. Ordu askotako lanaren ondotik prestatu dute egitaraua; horri 
lotuta, boluntario gehiago behar dituzte Biyak Bat egoitzako ordezkariek

Urriak 1, osteguna
• 12:00etan, Biyak Bat 

egoitzan, bandera 
igotzea.

Urriak 2, ostirala
• 11:00etan, Okendotik 

abiatuta, Ondo Ibili 
ibilaldi osasuntsua.  
Amaitzean, Antonio 
Mercero aretoan, 
ibilaldi osteko luntxa.

• 19:00etan, kultur 
etxean, Biyak Bat 
korukoen kontzertua.

Urriak 3, larunbata
• 09:30ean, Okendotik 

hasita, Ibilaldi Neurtua.
• 18:30ean, Oriarte 

Landaberriko patioan, 
Epsilon-en kontzertua.

Urriak 4, igandea
• 12:30ean, San Pedro 

parrokian, meza.
• 14:30ean, Michelin 

kirol gunean, bazkaria. 
Ostean, dantzaldia, Trio 
Galea-ren eskutik.

Urriak 5, astelehena
• 10:00etan, Maialen 

Chourraut kiroldegian, 
gimnastika erakustaldia.

• 16:00etan, Biyak Bat 
egoitzan, jokoak.

Urriak 6, asteartea
• 17:00etan, Isla 

plazan, dantza 
erakustaldia.

Urriak 7, asteazkena
• 18:00etan, Biyak Bat 

egoitzan, sari banaketa 
eta txokolate jana.

Urriak 8, osteguna
• 10:40ean, Biyak Bat 

egoitzatik abiatuta, 
kalejira komenturaino.

• 11:00etan, Ama 
Brigitarren 
komentuan, meza.

• 12:00etan, Biyak Bat 
egoitzan, urrezko ezteiak 
bete dituztenei aitortza.

• 14:30ean, Herriko Etxea 
jatetxean, bazkaria. Gero, 
dantzaldia, DJ Niko-rekin.

Bandera igo 
eta gozatzen 
hasiko dira

Udalerriko biztanleen laurdenak  
dira 65 urtetik gorakoak
Gipuzkoako Gizarte Behategia erakundearen datu 
berrienen arabera (2024koak, zehazki) 19.239 pertsona 
bizi dira Lasarte-Orian eta horietatik 4.719 dira 65 
urtetik gorakoak, hau da, lau bizilagunetatik bat, % 24,5. 
Gipuzkoako batez bestekoaren gainetik dago gure 
udalerria, lurralde horretako portzentajea % 22,5ekoa 
baita.

65 urtetik gorako pertsona horietatik 2.672 dira 
emakumezkoak. Gizonezkoak, berriz, gutxiago dira; 
orotara, 2.047. Behategiko datuekin jarraituta, Lasarte-
Oriako biztanleek 46 urte (zifra zehatza 45,97koa da) 
dituzte batez beste eta Gipuzkoako biztanleria osoaren % 
2,6 dira.



ALBISTEA   3TXINTXARRI ALDIZKARIA  2026-09-18  Ostirala

Txintxarri
Mugikortasuna pertsona guz-
tientzat lelopean aurrera era-
mango dituzte aurtengo mu-
gikortasun asteko jarduerak. 
Horien bitartez, herritarrek 
gaiarekiko kontzientzia hartzea 
nahi dute, baina ez hori baka-
rrik;  mugikortasun ohitura 
iraunkorragoak sustatzea ere 
bada ekimenaren helburueta-
ko bat. Horren guztiaren gai-
neko azalpenak eman ditu 
Agustin Valdivia alkateak eta 
Artelatz Ingurumen Zerbitzua-
keko Eli Gondat-ek.

Hilaren 18an izango da lehen 
hitzordua, ostiralarekin; Gi-
puzkoako Foru Aldundiak 
antolatuta, Jarri prest zure 
bizikleta tailerra iragarri dute, 
eta horretan, bizikleten oina-
rrizko azterketa eta konpon-
ketak egingo dituzte. Zerbitzu 
hori, gainera, doakoa izango 

da MUGI txartela erakusten 
duten erabiltzaileentzat. An-
dantza plazan izango da, 
16:00etatik 20:00etara. Horrez 
gain, eta berritasun gisa, Mis-
terioa Topo Expressen ihes gela 
estiloko jolasean parte hartze-

ko aukera ere izango dute 
herritarrek. Hitzordu horietan 
parte hartzen dutenen artean, 
gainera, bi bizikletaren zoz-
ketan eta 20 euroko eta 60 
kargaren zozketan parte har-
tzeko aukera izango dute. 

Egun seinalatua, hilaren 25a
Hilaren 22an, asteartearekin, 
Manttangorri hiri autobus 
zerbitzua doakoa izango da. 
Valdiviak gogorarazi du ibil-
gailu erabat elektrikoa dela, 
eta mugikortasun urriko per-
tsonentzat egokituta dagoela. 
Horrez gain, ohartarazi du 
udalerriko hainbat punturen 
arteko loturan "funtsezko fun-
tzioa" duela, eta "ibilgailu 
pribatuaren erabileraren al-
ternatiba iraunkorra" dela.

Hiru egun geroago, berriz, 
hilaren 25ean, izango dira jar-
duera gehienak; hori ere osti-
ralarekin. 11:00etan, esaterako, 
udaletxeko arkupeetatik abia-
tuko da ikasturte berriko lehen 
Ondo Ibili egitasmoa. Herriko 
adinekoei zuzendutako ekime-
na da. Herrian barrena oinez-
ko ibilbideak egiten dituzte, 
eta egun horretatik aurrera, 
ostiralero aurrera eramango 
dute.

Arratsaldean, berriz, 16:30etik 
20:00etara, bigarren eskuko 
bizikleta eta patineteen azoka 
egingo dute Okendo plazan. 
Bertan, egoera onean dauden 
mugikortasun pertsonaleko 
aipatu ibilgailuak saldu eta 

erosteko aukera izango dute, 
noski, adinez nagusiak direnek. 
Erosteko ez bezala, saltzeko 
aurrez izena ematea ezinbes-
tekoa dela ohartarazi du Gon-
datek. Horretarako, www.
merkabi.eus/lasarte-oria web 
ataria erabili behar dute in-
teresdunek.

Bien bitartean, Okendon ber-
tan eta Kale Nagusian fami-
lientzako hainbat jarduera 
aurrera eramango dituzte. 
Zirkuitu eta abilezia probak 
izango dira. Tailerretan ari-
tzeko aukera ere izango dute 
bertaratzen direnek, baita bi-
zikletaren txirrinak apaintze-
koa ere. Irakurketa eta ma-
rrazketa txokoa ere izango da. 
17:30ean hasi eta 19:30ak bi-
tarteko iraupena izango dute. 

Egunari amaiera emateko, 
ordea, eta Ostadar SKTren 
elkarlanean, ipar martxa saioa 
aurrera eramango dute. Oken-
do plazatik abiatuko dira par-
taideak, 18:00etan. Horri da-
gokionez, ohartarazi dute hi-
tzordua inklusiboa izango dela, 
hau da, ikusmen urritasuna 
duten pertsonek ere bertan 
parte hartzeko aukera izango 
dutela. 

Eli Gondat eta Agustin Valdivia, prentsa agerraldian. TXINTXARRI

Lasarteoriatarrengan mugikortasun 
ohitura iraunkorragoak sustatu nahi dituzte

GIZARTEA

Europako Mugikortasun Astearekin bat egingo du aurten ere Lasarte-Oriak

Uda pasatu dugu, eta berriz ere Txintxarriko txoko honetatik 
agurtzeko moduan gara, ez dela gutxi. Udaz disfrutatzeko 
parada izan duzuenoi bejondeizuela, eta gainontzekoak lasai 
egon, udazkena hementxe dugu eta: asteazkenean bertan 
sartuko gara urtaro berrian. 

Eguzkia, beroa, hondartza eta egun luze zaleei motza egingo 
zitzaien uda; ez horrenbeste atsegin ez dutenei, baina kontua da 
benetan dela urtaro hau geroz eta luzeagoa. Klima aldaketaren 
eraginez, uda beroagoak, lehorragoak eta luzeagoak izaten ari 
gara. Eusko Jaurlaritzak Klimaren Egoera Euskadin txostena 
argitaratu zuen iaz, 1970tik 2023rako datuak aztertuz. 
Hamarkada bakoitzean, tenperatura 0,3 gradu igo da; bero 
boladak egun bat gehiago dira eta 25 gradutik gorako egunak 
(udako eguntzat jotzen direnak, nahiz eta oraindik uda ez izan) 
lau gehiago. Aurtengoan zer gertatu den egiaztatzeko bazterrak 
ikustea besterik ez dago: larreak horituta, letxuak zimelduta eta 
abereentzako bazka agortuta geratu dira. 

Nekazari eta abeltzainak lehorteaz arduratuta dauden 
bitartean, kezka iturri berriak 
sortu zaizkigu asteon adimen 
artifizialaren eskutik: honek 
hamarkada honetan gizateria 
suntsi dezakeela ohartarazi 
dute. Ez da erraza guretzako 
benetako mehatxuak zeintzuk 
diren identifikatzea, baina 
beldurra arma boteretsua dela 
argi dago. Bien bitartean, 
teknologia honek funtzionatu 

dezan, milioika litro ur gastatzen jarraitzen dute euren 
zerbitzariek. Batzuk Aralarren eta besteak Silicon Valley-n 
egarri dira. Gure planetak, ordea, ez du batzuen egarria 
asetzeko behar adina urik. 

"Kontua da benetan 
dela urtaro hau 
geroz eta beroagoa, 
lehorragoa  
eta luzeagoa"

Uda ondorena
AIZPEA AMAS 
KOLABORATZAILEA

NEURE KABUZ

Txintxarri
Erakusketak eta horietan ikusgai 
jarriko dituztenak deskubritzeko 
bisita gidatuak, hitzaldia eta en-
tsegua antolatu dituzte Erketz 
EDT dantza taldeak eta Lasar-
te-Oriako Udalak; "Euskal Astea" 
izena jarri diote hilaren 21etatik 
27ra aurrera eramango duten 
ekimenari. Antolatzaileen esane-
tan, helburuak dira hemengo 
kulturaren "ezagutza sakonagoa" 
bultzatzea eta herritarrei "parte 
hartzeko espazioak irekitzea".

Prestatu duten egitarauak 26ko 
Euskal Jaia izango du ardatz. 
"Ospakizuna egun bakarretik 
harago eramango dugu eta gure 
kulturara hurbiltzeko modu uga-
ri emango dizkiegu herritarrei, 
janzkera eta instrumentu tradi-
zionaletatik hasi eta dantzatu 
arte". Hori horrela, azaldu dute 
Euskal Astearen topaleku nagu-
sia Antonio Mercero aretoa izan-
go dela, bertan aurrera eraman-
go dituztelako bi erakusketa hauek: 
batetik, Errenteriako Jantziaren 
Zentroa eragileak prestatutakoa, 
arropena; eta, bestetik, Oiartzun-
go Soinuenea-k ondutako Soi-
nu-tresnak Euskal Herri Musikan 
izenekoa, musika tradizionalean 
erabilitako instrumentu histori-

koak oinarri dituena. Bata zein 
bestea hilaren 21ean irekiko di-
tuzte, astelehenez, 19:00etan.

Hurrengo egunean musika 
tresnei buruzko bisita gidatua 
egingo dute Soinueneako lagu-
nek 11:00etatik 12:30era. Parte 
hartu nahi dutenek euren 
izen-abizenak eta telefono zen-
bakiak bidali beharko dituzte 
kultura@lasarte-oria.eus helbi-
de elektronikora. Bestalde, 
arratsaldeko zortzietan entsegu 
irekia aurrera eramango dute 
Erketzeko dantzariek Okendo 
plazan. "Gure ohiko lana era-
kutsiko dizuegu; hurbil zaitez-
te euskal dantza ezagutzera eta 
anima zaitezte gurekin batera 
aritzera".

Jantziei buruzko hitzaldia
Hilaren 23an, asteazkenarekin, 
Errenteriako Jantziaren Zen-
troko kide Ramon Garciak ba-

serritarren janzkera tradiziona-
lari buruz hitz egingo du; gaz-
telaniaz ariko da eta antolatzai-
leek euskarazko itzulpena 
emango dute. 18:00etatik 20:00eta-
ra arteko solasaldia izango dela 
aurreikusi dute, Antonio Mer-
cero aretoan hori ere. Aditua 
solastu bitartean Iraultza Dantza 
Taldearen arropa dotoreak era-
kutsiko dituzte.

Eta 24an, berriz ere musika 
tresna tradizionalak ezagutzeko 
aukera, orduko horretan, arra-
tsaldez. 18:00etatik 19:30era jar-
dungo dira Soinueneako kideak 
Antonio Mercero aretoan. Izena 
emateko prozedura 22ko saio-
korako berbera da.

Aipatu erakusketak ikusteko 
azken eguna hilaren 27a izan-
go da, igandea. Astelehenetik 
larunbatera arteko ordutegia 
11 :00etatik 13 :00etara eta 
17:00etatik 20:00etara artekoa 
izango da; eta itxi aurreko egu-
nekoa, berriz,  11:00etatik 
13:00etara bitartekoa.

Bazkarirako txartelak, salgai
26an bat egingo dute Erketzek 
eta udalak aurkeztu duten eki-
menak eta Euskal Jaiak. Azken 
horri buruzko zenbait zertzela-

Agerraldian erakutsi dituzten kartelak herrian barrena ere itsatsi dituzte, ahalik eta gehienek izateko ekimenaren berri. UDALA

Antonio Mercero 
aretoko erakusketak 
ikusteko azken 
eguna hilaren 27a 
izango da, igandea

Jaiaren aurretik ekarriko dituzte euskal 
dantza, musika eta jantziak Lasarte-Oriara

EUSKARA

Hemengo kultura sakonago ezagutzea bultzatuko dute Erketz EDTk eta udalak

da eman dituzte agerraldian, 
hala nola 11:00etan hasiko dela 
kantu eta dantza jira edota 
18:00etan abiatuko dela erro-
meria.

Bestalde, gogorarazi dute egun 
horretako herri bazkarirako 
txartelak erosteko azken egunak 
direla. Eskuratu nahi dituzte-
nek Ttakun Kultur Elkartearen 
bulegora (Geltoki kalea 4, behea) 
etorri behar dute, 09:00etatik 
13:00etara edo 16:00etatik 
18:00etara (astelehen goizetan 
eta ostiral arratsaldeetan salbu). 
Helduen menuak 25 euro balio 
ditu; haurrenak, berriz, 15 euro. 
Berrehun lagunentzako tokia 
dago.

Goizetik gauera arteko festa 
izango da Euskal Jaia, 09:30ean 
hasi eta 01:00etan amaituko dena. 
Berrikuntzetako bat kuadrillen 
arteko proba mistoa da; izena 
eman nahi dutenek aitor@kul-
turatelier.eus helbide elektroni-
kora idatzi behar dute.

Erakusketak
• Hilaren 21etik 27ra, 

11:00-13:00 eta 
17:00-20:00, Antonio 
Mercero aretoan. Azken 
egunean, goizez soilik.

Bisita gidatuak
Euskal musika tresnak.
• Hilak 22, 11:00-12:30, 

Antonio Mercero aretoan. 
• Hilak 24, 18:00-19:30, 

Antonio Mercero aretoan. 

Entsegu irekia
• Hilaren 22an, 

20:00etan, Okendon.

Hitzaldia
Euskal jantziak.
• Hilak 23, 18:00-20:00, 

Antonio Mercero aretoan. 

Euskal Astea

Antxisun barrena herriratzeko sarbidea itxi dute berriki, N-1 
errepidean egiten ari diren lanak direla-eta. Obrek iraun 
bitartean, Antxisu 37 eta Zelaialde autobus geltokietatik ez dira 
igaroko Lurraldebus zerbitzuko BU03, BU04, BU07 eta BU47G 
lineetako ibilgailuak. Bi horien ordezko parada Oria etorbidea 7 
izango dela jakinarazi du udalak.

TXINTXARRI

Geltoki aldaketak, lanengatik
GIZARTEA

Askok jada jakingo dute GKStik eta IASetik Gazte Topagune So-
zialista antolatzen gabiltzala urriaren 9tik 12ra, Elizondon. Lau 
egun horietan zehar sozialismoaren norabidean indarrak batu 
nahi ditugu; hausnarketarako, aldarrikapenerako eta komunitate 
politikoa indartzeko egitaraua osatu dugu.

Topagunea kezka politiko oro dituen gazteak batzeko elkargu-
nea da. Bizi dugun testuinguruaz hitz egin, gako politikoak 
landu eta hausnarketarako espazio bat da. Bide horretan, hainbat 
eta hainbat hitzaldi emango ditugu, tartean etxebizitza edo eko-
logismoaren auzia, taktika antifaxista, nazio edo prostituzioaren 
auzia eta beste horrenbeste. Hortaz gain, eskaintza kultural za-
bala eta aisiaz gozatzeko zenbait ekintza gauzatuko ditugu.

Garai gogorrak bizi ditugu eta munduak okerrera besterik ez 
du egiten, egoera honetan ez dago beste aldera begiratzerik. 

Egungo testuinguruak borroka 
eta antolakuntza eskatzen du, 
kontzientzia sozialista hedatu 
eta norabide horretan lan egi-
teko. Beharrezkoa dugu ideia 
erreakzionario eta zapaltzaileen 
gorakadaren aurrean fronte an-
tifaxista zabal bat sortzea, pa-
rametro iraultzaileetan, eta fa-
xismoaren atzean dagoen arazoa 
seinalatzea: oligarkia atlantista 
eta bere estatu autoritarioen 
programa. Faxismoarekin amai-
tzeko gizarte kapitalistarekin 
amaitu behar da.

Bide horretan funtsezkoak 
dira Gazte Topagune Sozialista 
gisako ekimenak. Eskualdean 

hainbat aurkezpen egingo ditugu informazioa helarazi eta 
sarrerak erosi daitezen: Lasarten, gaur, hilak 18, arratsaldeko 
seietan elkartuko gara Gaztelekuan. Animatu eta etorri!

Dagoena onartu ala borrokara batu!

Gazte Topagune Sozialista
LASARTE-ORIAKO GKS 
HERRIKO ERAGILEETAKO BAT

ESKUTITZA

Borobilean Elkarteak hilaren 
22an egingo du kurtsoko lehen 
hitzaldi-tertulia, iaz eraila 
izan zen Kerman 
Villaterentzat "justizia" 
eskatzen duten Egia 
Kermanentzat eragileko 
kideak gonbidatuta. Oriarte 
Landaberri institutuan 
elkartuko dira guztiak, 
19:00etan.

TXINTXARRI

Aurrenekoa, Egia 
Kermanentzat

GIZARTEA

Lierni Apaolaza Urdanpileta
Virgen de Guadalupe Extrema-
durako Etxeko kideek antolatu-
tako Aste Kulturaleko ekimen 
gehienak asteburuan egin zituz-
ten, hilaren 11tik 13ra. Txupinak 
eman zion hasiera. Pixkanaka-pix-
kanaka elkartu ziren herritarrak, 
Extremadura Etxeko egoitza 
pareko barran. Txistorra eta 
nahierako edariak eskaini zituz-
ten elkartekideek, eta Ritmo 
Activo taldearen dantzak girotu 
zuen pintxopotea. Dantzaldiare-
kin jarraiki, Errenteriatik eto-
rritako Alcafe taldeak gidatu 
zuen saioa. Gauean, afari herri-
koia antolatu zuten bazkideekin, 
gonbidatuekin eta udal gobernu-
ko ordezkariekin. Ohiko legez, 
menu goxoa dastatu zuten: txe-
rrikiak, bakailaoa, masailak 
saltsan eta sagar tarta.

Larunbatean egun osorako 
programa prestatu zuten. Goizean 
goiz, elizkizuna, Ama Brigitarren 
Komentuan. Felix Garitano ka-
pilauak zuzendu zuen meza, eta 
Flor de la Jara taldeak musika-
tu. Doinuen generoa erabat al-
datu, eta Oaintxe in deu! txaran-
gak hartu zuen melodien lekukoa: 
kalejira egin zuten Sasoetaraino. 
Extremadura Etxeko egoitzan 
LOZETeko buruhandiak eta 
erraldoiak batu zitzaizkien. 

Eta arratsaldean, jokoak. Has-
teko, futbolina, Jalguneko kidee-
kin batera. Hogei bikotek osatu 
zuten txapelketa. Lehia bizian 
aritu ziren, baina giro ederrean, 
noski. Katilu bana jaso zuen 
parte hartzaile orok. Aldi berean, 

ginkanan aritu ziren 10 eta 15 
urte bitarteko gaztetxoak. Bost 
pistarekin, bost objektu topatu 
eta bost argazki egin behar izan 
zituen talde bakoitzak. Aurtengo 
jaien berrikuntzetako bat izan 
zen jarduera hori. Arratsaldeko 
txandarekin amaitzen joateko, 
emanaldia eskaini zuen Brotes 
de Encina taldeak, Jaizkibel pla-
zan. Era berean, Gaztelekuko 
lagunekin batera, olibak jaurti-
tzeko lehiaketa egin zuten. Eki-
men berria, hori ere.

Ikuskizun eta joko gehiago
Igandearekin batera amaitu zi-
ren festak. Goizean, tarte bat 
egin zieten emankizunei. Sem-
blante Andaluz elkarteko taldeek 
parte hartu zuten: Al Alba, Aza-
bache, Azahar eta Duende. Eguz-
kiak bete-betean jotzen zuenez 
Jaizkibel plazan, oholtzak sor-
tutako itzala aprobetxatu zuen 
publikoak koreografiez disfru-
tatzeko. Asteburuko ohiturari 
jarraituta, bazkari herrikoiaz 
gozatu zuten segidan, hots, Ex-
tremadurako eltzekariaz. 

Arratsaldean, bola lehiaketa-
ri ekin zioten. Orotariko adine-
ko pertsonak bildu ziren Gazte-
leku parean. Alai eta pozik 
jardun ziren, ezin baitu elkarte 
honek beste era batera aritu 
egunerokoan. Hori horrela izan-
da, algara artean amaitu zuten 
aurtengo Aste Kulturala. Aurre-
ko urtean erabaki zuten ospa-
kizunen formatua aldatzea eta, 
bistan denez, bete-betean asma-
tu dute antolatzaileek.

Pintxo lehiaketako finalistek eta epaimahaikideek egindako lana txalotu zuten. ISAAC FARRE RICO

Oaintxe in deu! txarangako kideak, kalejira hasten. TXINTXARRI

Barran jo eta ke egin zuten lan, bai edariak bai pintxoak zerbitzatzen. TXINTXARRI

Alcafe taldeak gidatutako dantza saioa arrakastatsua izan zen. TXINTXARRI

Oscar Barrera lehendakaria. TXINTXARRI

Suziri bat jaurtitzear. TXINTXARRI

Sorterrikoa 
ospatzen, gozatzen 
eta dastatzen 
jarraitu dute 
bandera jaitsi arte

KULTURA

Ospakizunak bukatu izanagatik triste, baina Aste 
Kulturalak herrian izandako harrerarekin pozik  
itxi dute aurtengo ekimena Extremadurako Etxeko 
kideek. Eguraldi onak ere lagundu du horretan

Flor de la Jara taldeko kide batzuk, kantuan. TXINTXARRI



ARGAZKI GALERIA   7TXINTXARRI ALDIZKARIA  2026-09-18  Ostirala

Makina bat gaztetxo saiatu ziren olibak ahalik eta urrutien jaurtitzen. TXINTXARRIFutbolin txapelketako partidetako bat. Jokalariak, kontzentratuta. TXINTXARRI

Bola lehiaketako giroa urterokoa bezain animatua izan zen. TXINTXARRI

Brotes de Encinas talde nafarreko lagunek ez dute hutsik egiten. TXINTXARRI Jaizkibel plaza bete zuten herritarrek, bertako emanaldiak zuzenean jarraitzeko. TXINTXARRI

Extremadurako eltzekari goxoa bazkaldu zuten igandean. TXINTXARRI

Txintxarri
Seme-alabak haztea etengabe 
ikasteko prozesua da. Egunero-
koan sortzen diren egoera txikiek 
—etxean, jolasean, eskolan edo 
kalean— aukera ematen dute 
haurrekin batera gauza berriak 
ikasteko. Tartean dago hizkun-
tza ere: seme-alaben hizkun-
tza-garapenean laguntzea eta, 
ahal den neurrian, euskararen 
presentzia handitzea.

Horixe da GurasoLeku-ren 
abiapuntua. 0 eta 5 urte bitar-
teko haurren gurasoei zuzendu-
tako egitasmoa da, eta helburu 
nagusia gurasoen bidelagun 
izatea da, hurrengo belaunaldiek 
euskara modu natural, eroso 
eta osatuenean ikasi eta erabil 
dezaten.

Ez dago guraso izateko modu 
soil bat, ezta euskararekin ha-

rremana izateko modu bakarra 
ere: bakoitzak bere ibilbidea, 
ezagutza eta ohiturak ditu. Ho-
rregatik, GurasoLekuk ere ez 
du eredu bakarra proposatzen: 
guraso bakoitzaren hizkuntza 

errealitatera egokitutako au-
kerak ematen dizkie parte 
hartzaileei.

Azken batean, helburua erra-
za da: euskara eguneroko bizi-
tzara gerturatzea eta seme-ala-

bekin euskaraz aritzeko kon-
fiantza eta aukerak sortzea. Hori 
horrela izanik, GurasoLeku hiru 
zutabetan oinarritzen da: Gura-
soTegi, GurasoLandia eta Gu-
rasoLagun. Hiru egitasmo des-

berdin dira, baina abiapuntu 
bera dute: euskara familian 
bizitzeko eta erabiltzeko aukerak 
sortzea.

Gurasoek euskara ikasteko
Euskara ikasi nahi duten gura-
soentzat pentsatutako aukera 
da GurasoTegi, hizkuntza ho-
rretan trebatzeko aukera izan 
dezaten. Proiektuaren berezita-
sunetako bat da eskolak seme-ala-
bak ikastetxean dauden bitartean 

Hastear da ikasturte berria GurasoLeku egitasmoaren barruko programetan ere. Erronkari heltzeko prest daude bai antolatzaileak bai herriko ikastetxeetako irakasleak. TXINTXARRI

Euskara etxeko 
egunerokotasunera 
ekartzeko lekua

EUSKARA

Gurasotasuna hizkuntza batean bidelagun izatea ere badelako, GurasoLeku 
egitasmoan izena ematera animatu dituzte etapa horretan dauden herritarrak

Ehun familia baino 
gehiagok parte 
hartzen dute 
GurasoLeku 
egitasmoan

jasotzen dituztela. Baina helbu-
rua ez da hizkuntza ezagutzea 
bakarrik. Egunerokoan euskaraz 
komunikatzeko behar diren oi-
narrizko gaitasunak lantzen 
dituzte, bereziki seme-alabekin 
sortzen diren egoeretan erabil-
tzeko.

Etxean, beraz, euskarazko hitz 
gehiago erabiltzeko lehen urra-
tsa izan daiteke, baina baita 
seme-alabekin euskaraz aritze-
ko segurtasun handiagoa har-
tzeko aukera ere.

Gozatzeko ere bai
Euskara ez da ikasteko soilik, 
baita familiarekin gozatzeko 

ere; bizitzeko, jolasteko eta 
partekatzeko. Horixe da Gu-
rasoLandia jardueraren pro-
posamena: guraso eta seme-ala-
bentzako euskarazko aisialdi 
eskaintza. Helburua bi hitze-
tan laburbil daiteke: elkarre-
kin ondo pasatzea eta euska-
raz aritzea. Aisialdiko jardue-
rak aukera polita dira hiz-
kuntza  modu natura lean 
erabiltzeko.

Ez dago ariketa edo ikasgai-
rik egin beharrik: elkarrekin 
egon, parte hartu eta gozatzea 
da kontua. Eta haurren ikus-
pegitik, are errazagoa izan 
daiteke, jolasa delako beraien 

hizkuntza ikaskuntzarako es-
pazio naturalenetako bat.

Elkarrekin, errazago
Badira euskara ulertzen duten 
baina hitz egitea gehiago kos-
tatzen zaien gurasoak ere. Edo 

ikasten ari direnak eta prak-
tikatzeko aukerak behar dituz-
tenak. Horientzat da Guraso-
Lagun. Egitasmoaren helburua 
gurasoak elkartzea da, mintza-
praktika egiteko eta, modu 
informalean, komunikazio 

ohitura berriak sortzeko. Ez 
da eskola bat. Ez da azterketa-
rik. Hitz egitea da kontua. El-
karrizketak, eguneroko gaiak, 
zalantzak, barreak... eta, batez 
ere, euskaraz egiteko tartea 
aurkitzea.

Ikasturtea giro ederrean amaitzeko azken festa egiten dute. Umeek primeran pasatzen dute. TXINTXARRI

Parte hartzaile gehien dituen egitasmoa 
GurasoLandia da, gurasoei seme-alaben  
adin bereko beste guraso batzuk  
ezagutzeko aukera ematen diena

Txintxarri
Kontxako Banderako bigarren 
saioa lehiatu zen hilaren 13an 
Donostian. Aurreko astekoaren 
antzera kaia, alde zaharra eta 
badiako inguruak kolore ezber-
dinez bete ziren eta eskifaia 
ezberdinetako zaletuek ederki 
animatu zituzten euren taldeak. 
Kartel ugari ikusi ahal izan zi-
ren eta horien artean, Aiora 
Belartieta herritarraren kuadri-
llak egindakoan honakoa iraku-
rri ahal izan zen: Lehorretik 
zurekin, itsasoan zu nagusi. Aupa 
Aiora. Aupa Arraun.

Lehen saioko bederatzi segun-
doko aldea zuen herritarraren 
ontziak aurreko hiru urteetan 
jarraian eskuratutako bandera 
berresteko eta ez zuten hutsik 
egin.

Ohorezko txandari hasiera 
ematearekin bat aurrean jarri 
zen Lugañene. Ligan zein aurre-
ko jardunaldian aurkari zuzena 
Tolosaldea AK izan bazen ere, 
oraingoan ez zen horrela izan; 
hautagai berri bat gehitu zitzaion 
lehiari, San Juan CMO Valves.

Donibaneko eskifaiak Donos-
tia Arraun Lagunak-ek baino 
bost segundo gehiago behar izan 
zituen ziaboga egiteko, baina 
horren ostean errenta bi segun-
dora murriztea lortu zuen. Be-
lartieta eta bere ontzi kideek, 
ordea, ederki erantzun zuten 
erasora eta pixkanaka hondar-
tzara gerturatzearekin batera 
aldea handitzea lortu zuten. 
Helmugan 10.31,32 egin eta Ba-
telerak  hamar segundora iritsi 
zen.

Bigarren postuagatik lehia
Aurretik, lehen txandan, Hibai-
ka Jamones Ancin ontziak lor-
tu zuen garaipena nagusitasunez; 
hasieratik helmugara buru izan 
zen arriskurik gabe. Enara Arru-
ti herritarraren Nortindal Do-
nostiarra, aldiz, bigarren izan 
zen ederki borrokatuta.

Lehia estua izan zen Bantxa, 
Orio Orialki eta Zarautz Gesa-
laga Okelan eskifaien artean. 
Hiru ontziak parean izan ziren 
joaneko luzean. Ziabogan segun-
do ehuneko gutxiren aldea izan 
zen Donostiarra eta Zarautzen 
artean; Oriok bi segundo gehia-
go behar izan zituen.

Hondartzara bidean, Oriok errit-
moa bizitu eta aldea murriztu 
zuen. Probako azken metroetan, 
Arruti eta bere kideek ahalegin 

ederra egin zuten txandako biga-
rren postua mantentzeko. Egune-
ko sailkapenean, aldiz, seigarren 
izan zen Bantxa, baita bi saioeta-
ko denborak gehituta ere.

Maila mantentzeko borroka
Kontxako bandera lehiatuta, 
hurrengo asteburuan, Euskotren 

Ligako kanporaketa jokatuko 
da Bermeon eta Portugaleten 
(Bizkaia). Lehian ligako bi pla-
za egongo dira jokoan. Nortindal 
Donostiarra ontzia maila man-
tentzeko lehiatuko da; Honda-
rribia Bertako Igogailuak, Za-
rautz Gesalaga Okelan eta Tiran 
Pereira izango ditu aurkari. 

Donostia Arraun Lagunak-eko kideak, Kontxako banderarekin. JOSEBA PARRON SAN SEBASTIAN/

Donostia Arraun Lagunak-ek Kontxako 
bandera irabaziz biribildu du denboraldia

ARRAUNA

Nortindal Donostiarra seigarren sailkatu da; Ligako kanporaketa jokatuko du

FUTBOLA
LARUNBATA 19

GORENGO MAILA
•	Ostadar SKT - St.Tomas Lizeoa 

17.15. Michelin kirol gunean.
ERREGIONALEN I. MAILA
•	Ostadar SKT - Arrupe Cham. CDDF 

15.30. Atsobakar kirol gunean
OHOREZKO JUBENIL MAILA
•	Añorga KKE - Ostadar SKT 

12.15. Rezola, Donostian.
JUBENILEN GORENGO MAILA
•	Danena KE - Texas Lasartearra CF 

17.30. Elbarrena, Zizurkilen.
OHOREZKO KADETE MAILA
•	Ostadar SKT - Igeltegi CF 

12.00. Michelin kirol gunea.
INKLUSIBOA, TOPAKETA
•	Futbol Inklusiboko topaketa 

egingo da. 
11.00. Atsobakar kirol gunea.

ARETO FUTBOLA
LARUNBATA 19

OHOREZKO E. MAILA, KOPA
•	Laskorain KE - Eguzki Arkupe 

Rehab.  
18.00. Usabal kirol., Tolosan.

NAZIONAL LIGA, OHOREZKO 
JUBENILA

•	Eguzki CORPAChef - Kukuyaga FC 
16.00. Maialen Chourraut kirol.

SASKIBALOIA
OSTIRALA 18

EUSKAL LIGA, JUNIORRA
•	Ostadar Alvite Arqui. - Easo Ibaeta 

20.30. Maialen Chourraut kirol.

LARUNBATA 19
KADETE ERREND. URREA
•	Ostadar SKT - JMA Ointxe 

11.30. Maialen Chourraut kirol.

ARRAUNA
LARUNBATA 19/IGANDEA 20

EUSKOTREN LIGA, PLAY OFFA
•	Enara Arruti herritarra kide duen 

Nortindal Donostiarra Euskotren 
Ligan mantentzeko lehiatuko da. 
Bermeo/Portugalete, Bizkaian.

PILOTA
OSTIRALA 18

ESKUZ, BINAKA, N. 2. MAILA
•	Ataun - Intza KE 

19.00. 1. partida. Lizartza, Nafarroan.
ESKUZ, BINAKA, K. 3. MAILA
•	LAPKE - Intza KE 

18.00. 1. partida. Lazkaon.
LARUNBATA 19

G. PALA, BINAKA, N. 3. MAILA
•	Intza KE - Eibar 3 

11.15. 2. partida. Michelin pil.
ESKUZ, BINAKA, J. 2. MAILA
•	Intza KE - Hernani 

11.15. 1. partida. Michelin pil.
ESKUZ, BINAKA, K. 1. MAILA
•	Tolosa - Intza KE 

10.00. 2. partida. Tolosan.

AUTOMOBILISMOA
LARUNBATA 19/IGANDEA 20

MENDI IGOERAK
•	Aitor Manso bi probatan izango 

da lehian asteburuan, bata 
Jaizkibelgo igoera izango da. 
Madrilen/Lezon.

ASTEBURUKO KIROL HITZORDUAK 

Sailkapen orokorra
1.- Donostia Arraun 

Lagunak        21.21,00
2.- San Juan CMO Valves 

                     21.42,04
3.- Tolosaldea Arraun 

Kluba             21.45,54 
4.- Astillero Eneryt 

Servicios        21.48,46
5.- Hibaika Jamones 

Ancin             21.51,70
6.- Nortindal Donostiarra 

                      22.02,20
7.- Orio Orialki   22.07,74
8.- Zarautz Gesalaga 

Okelan            22.09,04

Txintxarri
Maialen Chourraut herritarrak 
Munduko Kopako hirugarren 
postua eskuratu du lehenengoz 
K1 mailan. Ibilbide oparoa du 
Lasarte-Oriako palistak, Mun-
duko Kopetan probak irabazi 
ditu, baina txapelketako podium 
orokorrera igotzen den lehen 
aldia da. Aurten erregularra 
izan da Munduko Kopan eta bost 

jardunaldietako finaletatik lau-
tan lehian izan da Olinpiar do-
minaduna.

Azkena hilaren 11n izan zen, 
La Seu d'Urgellen (Katalunia) 
jokatutako finalean. K1 proban 
pausoz pauso egin zuen herri-
tarrak. Kanporaketa, final laur-
dena eta finalerdi gainditu behar 
izan zituen horretarako. Ez zuen 
lan erraza izan eta jaitsieretan 

akatsik izan bazuen ere, marka 
onak eginez aurrera egin zuen. 
Finalerdian, esate baterako, 
bederatzigarren denborarik one-
na egin zuen (97.93), nahiz eta 
9. atean 2 puntuko penalizazioa 
gehitu zioten.

Finalean ere akats bat izan 
zuen 23. atean eta jaitsiera hi-
rugarren postuan (99.36) amaitu 
bazuen ere, bere ondoren atera 
ziren Jessica Fox, Camille Prigent 
eta Monica Doria palistek lehen 
sailkatuaren denbora ondu eta 
podiuma osatu zuten. Herritarrak 
seigarren amaitu zuen saioa.

Ez zen lehiaketako azken proba 
izan. Hilaren 13an, kayak kro-
seko lauko norgehiagokan par-
te hartu zuen herritarrak; ezin 
izan zuen final laurdenetara 
pasa.

Lasarteoriatarrak sentsazio 
gazi gozoa du lortutako Mundu-
ko kopako podiumarengatik. 
Pozarren dago lortutako postua-
rengatik baina arantza bat due-
la onartu du: "Pena dut aukerak 
galdu izanaz. Egoera fisiko onean 
nago eta denboraldi honetan 
ongi jardun naiz. Ez dakit be-
rriro horrela egongo naizen".Chourraut, podiumean. RFEP PIRAGUISMO

Maialen Chourraut Munduko  
Kopako hirugarren mailara igo da

ARRAUNA

Txintxarri
Futbol denboraldirako lehen 
hitzordurako prest daude Osta-
dar SKT zein Texas Lasartearra 
CFko ordezkariak. 

Federatutako talde ezberdinak 
mailaka hilaren 20ko zein 27ko 
asteburuetan zelaian izango dira 
nor baino nor liga berriari ha-
siera emateko eta Michelin zein 
Atsobakarreko zelaietan berriro 
zaleak bilduko dira euren taldeak 
babesteko. Zehazki, Lasarte-Oria-
ko bost ekipok egingo diote au-
rre ligako estreinako jardunal-
diari. Ikus kirol agenda.

Ostadar SKTk hamar talde 
izango ditu kategoria ezberdi-
netan lehian eta berrikuntza 
ugari ditu 2026-2027 sasoirako. 
Entrenatzaile talde guztia alda-
tu da eta horren erakusle dira, 
Gorengo mailetan izango diren 
bi taldeak. Gizonezkoetan Yo-
natan Monroy izango da pres-
tatzailea eta emakumezkoetan, 
aldiz, Mikel Mujika. 

Horrez gain, urdin-beltzen ka-
dete nesken taldeko kideek da-
goeneko jauzia egin dute Goren-
gora eta ondorioz, ez da kategoria 
horretako ordezkaririk izango.

Bestalde, Texas Lasartearra 
CFko bost ordezkari izango dira 
borrokan. Zuri-urdinek Erregio-
nal I. mailako taldea galdu dute 
aurten eta Jubenilen Gorengoa 
izango da lehen taldea. 

Derbiak, azarotik aurrera
Sasoi berrian, herriko kluben 
arteko lehiez ere gozatu ahalko 

dute zaletuek. Azaroaren 1eko 
asteburura arte itxaron beharko 
dute, ordea. Jubenil I. Mailako 
herriko taldeen bi ordezkarien 
joaneko neurketa izango da egun 
horretan eta etorrikoa, aldiz, 
urtarrilean.

Eskolarteko mailetan ere, au-
rrez aurre izango dira Ostadar 
SKTko eta Texas Lasartearra 
CFko gaztetxoak. Azaroaren 
22an, hain zuzen ere, Infantil I. 
mailako kategoriako derbia 
izango da.

Ostadar SKT eta Texas Lasartearra FC taldeak derbia jokatzen. TXINTXARRI 

Ostadar SKT eta Texas Lasartearra CF, 
denboraldia hasteko atzerako kontaketan

FUTBOLA

Lasarte-Oriako klubetako bost taldek hasiko dute liga, hilaren 19an

Duela bost urte, Gipuzkoako Futbol Federazioak desgaitasunak 
dituzten zein ez dituzten haur eta gazteak batzeko futbol 
topaketak antolatzen hasi zen. Geroztik 55 jardunaldi egin dituzte 
eta 30 herritik igaro da ekimena. Aurtengo denboraldiari hasiera 
emateko Lasarte-Oria aukeratu dute; hilaren 19an, 11:00etan, 
Atsobakar kirol gunean. 

Futbol Inklusiboko topaketen helburua gune pertsona guztiek 
kirola egiteko, gozatzeko eta taldeko kide sentitzeko gune 
partekatu bat sortzea da. Josu Zubia Ramos proiektuko 
koordinatzaileak adierazi zuenez: “Gozatzea eta futbolean 
jokatzeko aukera izatea da helburu nagusia. Federazio eta gizarte 
gisa, aukera hori emateko eta kirola egiteko duten eskubidea 
gauzatzeko betebeharra dugu".

Erakundeko kideak azaldu moduan, saioak parte hartzaileen 
autonomia maila eta behar desberdinetara egokitzen dira, eta, 
kasu batzuetan, banakako laguntza ere behar izaten da. 
Horregatik da hain garrantzitsua kluben eta haien langile 
teknikoen inplikazioa.

Era berean, gainerako parte hartzaileek ikasi dezaketenari ere 
balioa eman zion Zubiak: “Emaitzak alde batera uzten dira eta 
laguntasuna, errespetua eta 
elkartasuna bezalako baloreak lantzen dira”.

Topaketa zortzi urtetik gorako desgaitasunak dituzten zein ez 
dituzten haur eta gazteei zuzenduta dago eta parte hartu nahi 
duten herritarrek bi bide dituzte izen emateko: futbolegokitua@
gipuzkoafutbola.eus helbide elektronikoa edo 747 42 68 23 
telefono zenbakia.

Elkarlana, giltzarri
Prentsaurrean nabarmendu zutenez, ekimena Udaleko Kirol 
Sailaren, Gipuzkoako Futbol Federazioaren eta Gipuzkoako Foru 
Aldundiko Kirol Arloaren elkarlanari esker egin ahal izan da eta 
Ostadar SKT zein Texas Lasartearra CF kluben laguntza ere izango 
du aurrera eraman ahal izateko.

Agustin Valdivia Calvo alkateak udalak kirola inklusiorako eta 
kohesio sozialerako tresna bihurtzeko egiten duen lanaren barruan 
kokatu zuen jarduera: “Ez gara soilik instalazioez, lehiaketez edo 
jarduera fisikoaz ari. Aukerak sortzeaz, espazioak partekatzeaz eta 
pertsona guztiak haien parte sentitzea lortzeaz ere 
hitz egiten dugu”. Ildo horretan, nabarmendu du 
horrelako ekimenek “kirolak duen gaitasun sozial, integratzaile 
eta eraldatzailea erakusten dutela, erakundeek, federazioek eta 
klubek elkarrekin lan egiten dugunean”.

Azkenik, Kirol zinegotzi Goizalde Pildainek hilaren 19koa 
hitzordu berezia izango dela azpimarratu du: "Lehendabiziko aldia 
izango da futboleko jardunaldi inklusibo bat egingo dena 
Atsobakarren eta guretzat oso garrantzitsua da". Eskerrak eman 
dizkio Texas CF eta Ostadar SKT taldeei elkarlanean egindako 
lanarengatik eta herritar guztiak gonbidatu zituen jardunaldian 
parte hartu, futbolaz gozatu edo besterik gabe, topaketa ikustera.

Erakunde ezberdinetako kideak, aurkezpenean. LO UDALA

Futbol Inklusiboa, Atsobakarren

Realeko gizonezkoen lehen taldeko langile 
izandako Mitxelo Olaizola lasarteoriatarra hil da, 
70 urterekin. 37 urtez lan egin zuen klub 
txuri-urdinean: lorezain izan zen aurrena eta 
utillero bilakatu zen gero. 2018an erretiratu eta 
bere seme Unaik ordezkatu zuen. Azken urteetan 
omenaldi bat baino gehiago jaso zuen herritarrak, 
egindako lana eta bere izaera aitortzeko. Goian 
bego.

Realak Atletico Madrilen aurka hilaren 13an 
jokaturako partida hasi aurretik minutu bateko 
isilunea egin zuten Mitxelo gogoratzeko. Minutu bateko isikunea egin zen Anoetan. REAL SOCIEDAD SAD

Realak, Mitxelo Olaizola gogoan

Gorengo Maila
• Ostadar SKT - 1. multzoa
• Ostadar SKT (emakumezkoa) 

- 4. multzoa

Erregional I. Maila
• Ostadar SKT - 3. multzoa

Ohorezko Jubenil Maila
• Ostadar SKT - 2. multzoa

Jubenilen Gorengo Maila
• Texas Lasartearra CF  

- 2. multzoa

Jubenil I. Maila
• Ostadar SKT - 6. multzoa
• Texas Lasartearra CF  

- 6. multzoa

Ohorezko Kadete Maila
• Ostadar SKT - 2. multzoa

Kadete I. Maila
• Ostadar SKT - 6. multzoa
• Texas Lasartearra CF  

- 7. multzoa

Txintxarri
Kluben arteko Gipuzkoako txa-
pelketa martxan da. Lehen jar-
dunaldia jokatu zuten kategoria 
ezberdinetako pilotariek hilaren 
11tik 13ra, horien artean, Lasar-
te-Oriako Intza KEko gomazko 
pala eta eskuzko ordezkariek. 
Ez zuten zortea lagun izan, ordea, 
herriko klubeko kirolariek; bost 

bikoteetatik bik bakarrik lortu 
zuten garaipena.

Gomazko palako Nagusien 3. 
mailan, Iker Artetxek eta Jago-
ba Mendizabalek ongi hasi zuten 
lehia hilaren 11n, Añorgan. In-
tzako kideek sendo jokatu zuten 
erasoan eta Añorgako Unanue-Do-
rronsoro bikoaren hutsez balia-
tu ziren 2-25 irabazteko.

Eskuzko modalitatean, Kade-
te 3. Mailako Markel Lopez eta 
Ekhi Maiz bikoak ere garaipena 
erdietsi zuen Michelin pilotale-
kuan. Gaztetxoak nagusi izan 
ziren hasieratik eta ongi jokatuz, 
22-2 gailendu ziren.

Euskal Jaietan, txapeldunorde
Aurreko zenbakian aipatu mo-
dura, lehia federatua hasi baino 
lehen Intza KEko pilotariak 
Euskal Jaietako txapelketan 
aritu ziren lehian eta horien 
artean, Peru Urdanpilleta kidea 

nagusien mailako finalera iritsi 
zen.

Hilaren 10ean, Donostiako Alde 
Zaharreko Trinitate plazako 
pilotalekuan jokatu zen neurke-
ta; Urdanpilletak Hernaniko 
Iturbe lagun Zapirain eta Atxa 
izan zituzten aurrez aurre.

Aurkariak neurketa hasieratik 
markagailuan aurreratu ziren. 
Urdanpilletak eta Iturbek ez 
zuten amore eman eta errenta 
txikitzeko ahaleginak egin zi-
tuzten; azken tantoetara arte ez 
zen posible izan, ordea. Aurka-
ko 22-18ko markagailuarekin 
herritarrak eta hernaniarrak 
txapeldunordearen garaikurra 
jaso zuten.

Kadete 1. Mailako bikoa lehian. TXINTXARRI

Intza KEko pilotariek, bi garaipen 
txapelketa garaiari hasiera emateko

PILOTA

Intzako Peru Urdanpilleta eta Hernaniko Iturbe Euskal 
Jaietako txapeldunorde izan dira

Txintxarri
Ostadar SKTko Junior taldeak 
erronka ederra du aurten au-
rretik, Euskal Liga. Ez du lehia-
keta ongi hasi; Gernikaren aur-
ka galdu zuen. Baina sentsazio 
onekin amaitu zuen lehia; ho-
rregatik, kategoria berrira mol-
datu eta maila mantentzea dute 
buruan Beñat Eleicegui, Ando-
ni Alduncin eta Garazi Rodriguez 
prestatzaileek.

Gipuzkoako ligatik Euskadi-
kora igo zen kadete errendimen-
du taldea da multzoaren oinarria, 
baina juniorretan aritu ziren 
kideak ere gehitu dira. Osatu-
tako ekipoarekin pozarren ager-
tu da Beñat Eleicegui entrena-
tzailea: "Gehienak Euskal Ligan 
lehiatu ziren kadete mailan, 
beraz, esan dezakegu esperien-
tzia badutela liga honetan. Hala 
ere, 2009ko belaunaldia ere ez 
da atzean geratzen, juniorreko 
bigarren urteko jokalariak dira 
eta aurreko urtean Euskal Li-
gara igotzeko kanporaketa lehia-
tzera iritsi ziren".

Denboraldiaurre motza eta 
lagunartekorik gabea izan da 
juniorrena. Ederki lan egin dute, 
ordea, Eleiceguik azaldu duenez: 
"Lehenengo saiotik buru belarri 
dabiltza lanean eta maila onean 
ari gara entrenatzen. Talde ore-
katua iruditzen zait eta hamar 
jokalarietako edozein dago ha-
sierako bostekoan egoteko mo-
duan".

Aurreko denboraldia kadete 
mailako Euskal Ligan aritzeak 
aurtengoa prestatzen lagundu 
diela ere onartu du: "Asko lagun-
du digu zer landu jakiteko, azke-
nean kadete mailan dagoen kate-
goria altuenean jolasten ibili ginen 
eta joko sistemak zituen abantai-
la eta desabantailak ulertzeko eta 
ikusteko baliatu genuen".  

Eta erasoa hobetzen jardun di-
rela ere nabarmendu du: "Lan 
nagusiena erasoko joko sistema-
ren inguruan egin dugu. Aurreko 
urtean eraso sistema berri bat 
ezartzea erabaki genuen. Norma-
la den bezala, entrenatzaile ba-
koitzak bere lan egiteko erara 
moldatzen du eta orain arteko 
lana gehienbat nire saskibaloia 
ulertzeko modua ulertu dezaten 
bideratu dugu". 

Aurkariak eta lehiak
Gipuzkoako lau talde eta Biz-
kaiko zein Arabako bi daude 
kategorian eta lurraldekoak 
ezagunak dituztela aipatu du 
Eleiceguik: “Azkenean gure ar-
tean lehiatzen dugu urtero eta 
jokalariak ezagutzen zoaz. Bes-
te ekipoetako jokalariei buruz 
ez dakigu gauza asko baina az-
kenean, emakumeen saskibaloi 
liga profesionaleko harrobiak 
dira (Bilbao Basket, Gernika, 
Araski…) eta badakigu, dituzten 
baliabideengatik bakarrik, are-
rio onak eta osoak izango dire-
la. Ondorioz, partida guztiak 
zailak izango direla dakigu”.

Eta horrela izan zen. Ligako 
lehen partidan ezin izan zuten 
Gernika gainditu, 90-48. Emaitza 
alde batera utzita, prestakuntza 

bide onean doala ikusteko balio 
izan ziela onartu du urdin-beltzen 
kideak: "Ondoriorik nabarme-
nena kalitate aldetik hor gau-
dela ikustea izan da. Ondo eran-
tzun zuten neskek eta aurrez 
aurre lehiatu zuten jokoaren 
alor guztietan, beraz, bide onean 
gindoazela ikusteko balio izan 
zigun eta baita jokalariek beraiek 
dituzten gaitasunetan gehiago 
sinesteko ere".

Era berean, kategoriara mol-
datzeko landu beharreko alorrak 
ere agerian geratu zirela nabar-
mendu du: "Azkenean partida 
taldeen arteko alde fisikoa ez-
berdina izateagatik galdu genuen. 
Erritmo altuan eta gorputza 
asko erabiliaz jolasten da kate-
goria honetan eta hau da kade-
teen eta juniorren Euskal Ligen 
arteko diferentzia nagusiena. 
Egia da, erritmora egokitzea 
dela orain gure lan nagusia". 

Gauzak horrela, lehenengo 
fasea mailara moldatzeko balia-
tuko dute juniorrek eta bigarren 
fasean, aldiz, maila mantentze-
ko lehiatuko dira: "Nik uste 
taldea dagoela hau lortzeko eta 
horretarako egingo dugu lan". 

Eta horretarako guztiak gogotsu 
daudela azpimarratu du talde 
urdin beltzaren ordezkariak: 
"Lehenengo aldia da kluba Euskal 
Ligan juniorretan lehiatzen dela. 
Badakigu zein zaila den honaino 
iristea eta ahalik eta gehien apro-
betxatu nahi dugu. Esango nuke, 
jokalariek alde batetik errespetu 
handiz hartu dutela urtea ez bai-
takite oso ondo zer aurkituko 
duten. Baina, aldi berean, uste 
dut gogo askorekin ari direla. 
Badakite gozatzeko urtea izango 
dela eta paper ona burutu nahi 
dute. Hau entrenatzeko orduan 
ere nabaritzen da".

Euskal Ligako Junior taldea eta prestatzaileak. OSTADAR SASKIBALOIA

Euskal Ligako Junior taldeak gozatzea  
eta maila mantentzea du helburu

SASKIBALOIA

Lehen jardunaldian, urdin-beltzek ezin izan dute Gernika garaitu
Lehiaketako sarituak. PRONOSTIKO LEHIAKETA

Txintxarri
Hilaren 13an, Zaldi lasterketak 
pronostikoen III. lehiaketako sari 
banaketa egin zen Hipodromoan 
jardunaldia amaitzearekin bat. 

Rondico txapelketako garailea 
erabakia bazegoen ere, eguneko 
emaitzek eragin handia izan 
zuten sailkapen orokorrean eta 
bigarren postutik laugarrenera 
mugimendua egon zen. Eguneko 
garaileak Descartes-ek zazpiga-
rren postutik bigarrenera egin 
zuen jauzi eta hitzordu nagusien 
Txartel Hotela saria ere eraman 
zuen. Ropero eta Almagro txar-
telak lehen postuetan mantentzea 
lortu eta sarituen zerrenda osa-
tu zuten.

Zaletu jatorrenak ere oroigarria 
izan zuen; martxoan erretiratu 
zen Hipodromoko Zuzendari 
Tekniko Bixen Otañok jaso zuen.

Agurra, hilaren 30ean
Lehiaketako sariak banatu badi-
ra ere, oraindik zaldi lasterketez 
gozatzeko azken saioa izango dute 
zaletuek. Hilaren 30ean, udako 
denboraldiak ateak itxiko ditu 
goizeko jardunaldiarekin.

'Rondico', 
pronostiko 
lehiaketako 
garaile

ZALDI LASTERKETAK

Txintxarri
Eguzki Areto Futbol klubeko 
ordezkariek berrikuntza handia 
dute denboraldi honetan: Liga 
Nazionaleko Ohorezko Jubenil 
mailan ordezkaria izango du.

Aurreko denboraldian lurral-
deko mailan egon zen Gazteen 
taldeko jokalariek osatzen dute 
ekipoa eta kategoriako Euskadiko 
zein Espainiako txapelketa joka-
tu ostean, Eguzki AFko kideek 
maila igotzeko pausoa ematea 
erabaki dute. Ondorioz, Gorka 
Redondoren eta Edu Menaren 
jokalariek Euskadi, Errioxa, As-
turias eta Gaztela eta Leongo 
aurkariak izango dituzte denbo-
raldi berrian. Kukuyagaren aur-
ka hasiko du lehia, hilaren 19an. 

Denboraldiaurre motza izan 
arren, eremuko zein Euskadiko 
mailako taldeen aurka lagunar-
tekoak jokatu dituzte jubenilek. 
Baina ligako lehen hitzordura 

itsuan doala onartu du hori-bel-
tzen prestatzaileak: "Ez ditugu 
ezagutzen ez kategoria ezta tal-
deak ere. Beraz, ezin dut lehen 
jardunaldiko irakurketarik egin".

Bi itzuliko liga izango du au-
rretik taldeak eta txapelketa 
jokatu ahala mailara egokitzea 
espero du Redondok. 

Helburu argia du taldeak, mai-
la jaitsiera ekiditea. Horretara-
ko borrokatuko da Liga Nazio-
naleko Ohorezko Jubenila en-
trenatzailearen hitzetan: "Jai-
tsiera zuzena izango dute sail-
kapen nagusiko azken bi 
postuetako taldeek eta gu horie-
tan ez egoteko egingo dugu lan".

Horrez gain, babeslea ere al-
datu du taldeak. Hemendik au-
rrera Eguzki CORPAChef izan-
go da taldearen izena. Eta orain 
arteko laguntzaile izan den 
Lekuona tailerrak 2024ko infan-
tilen taldeari emango dio izena.

Aipatu moduan Ohorezko Ju-
benilak Kukuyaga bizkaitarra 
izango du lehen aurkaria erron-
ka berrian, hilaren 19an, 16:00etan 
Maialen Chourraut kiroldegian 
eta herritarrak taldea anima-
tzera gonbidatu ditu herriko 
klubak.

Kopako lehen pausoa
Jubenilen taldea ez da hilaren 
19an neurketa jokatuko duen 

bakarra izango. Gipuzkoako 
Ohorezko Erregional Mailan 
arituko den Eguzki Arkupe 
Rehabilitaciones taldea ere izan-
go da kantxan; Kopako lehiako 
lehen kanporaketari egingo dio 
aurre.

Laskorain KE izango du aur-
kari talde hori-beltzak Tolosan 
eta final zortzirenetako txartela 
eskuratzeko borrokatuko dira 
Francisco Javier Perez Kixki-ren 
jokalariak.

Urri hasieran, aldiz, ligako 
txapelketa hasiko du Ohorezko 
Erregionalak eta hilabete ho-
rretan zehar joango dira Eguz-
kiko ordezkari ezberdinak lehia-
ra gehitzen.

Ohorezko Jubenil mailako jokalariak, Antiguokoren aurkako lagunartekoan. TXINTXARRI

Eguzki CORPAChef taldea, Nazional Ligako 
Ohorezko Jubenil mailan jokatzeko prest

ARETO FUTBOLA

Eguzki Arkupe Rehabilitaciones-ek Kopako kanporaketa jokatuko du

• Ohorezko Erregional Maila  Eguzki Arkupe Rehabilitaciones
• Erregional I. Maila 		  Eguzki ISU Leihoak
• Nazional Liga, Ohorezko Jubenila    Eguzki CORPAChef
• Gazteen Maila 			   Eguzki Goxokis Goxua
• Kadete Maila 	 2011 urtea	 Eguzki Escalerilla taberna
				    2012 urtea	 Eguzki Urarte Berri
• Infantil Maila 	 2013 urtea	 Eguzki Patricio taberna
				    2014 urtea	 Eguzki Lekuona tailerra

Eguzki AF 2026-2027 denboraldia

BESTELAKOAK

HEZKUNTZA
Batxilergoa hasiko duen gazte bati eskolak 
emango dizkion pertsona bilatzen ari gara. 
Harremanetako zenbakia, 688 89 87 32.

SALEROSKETAK

BIGARREN ESKUKO ARROPA
Emakumeentzat zein gizonezkoentzat bigarren 
eskuko arropa saltzen dut egoera ezin hobean. 
Carmen Olano. 656 78 79 88.

LANA

ESKAINTZA
Ttakun Kultur Elkartean aurtengo programak 
diseinatzen ari gara eta gurekin lan egin nahi 
baduzu, bete ezazu formulario hau:👉 labur.
eus/hezitzailelanpoltsa.

ESKAINTZA
Langilea behar dugu % 33 edo gehiagoko 
desgaitasun ziurtagiria duena, lan haueta-
rako:  banaketa , mantenu eta zaintza lanak 
edota administrazio laguntzailea. Euskaraz lan 
egiteko gai izan behar du. 688 68 37 55.

IRAGARKI SAILKATUAK

Iragarkia jartzeko

943-37 14 48
publizitatea@ttakun.eus
www.txintxarri.eus/
sailkatuak

• Osteguneko 12:00ak arte 
jasotako iragarkiak iragarriko 
ditugu. 

• Hortik aurrera ez da onartuko 
aldaketarik, ez eta iragarkia 
bertan behera uzterik ere.

• TXINTXARRI-k ez du 
argitaratzen diren iragarkien 
ondorioz sor daitezkeen 
operazioen erantzukizunik.

URTE OSOKO GUARDIAK

Informazio gehiago www.cofgipuzkoa.
com webgunean eskuragarri.

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

UDALAREN TELEFONOAK

· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK

· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

LASARTE-ORIA egunez

OSTIRALA, 18 	 DE MIGUEL

LARUNBATA, 19 	 GANDARIAS-URIBE

IGANDEA, 20 		 GANDARIAS-URIBE

ASTELEHENA, 21 	 GIL

ASTEARTEA, 22 	 KNIESE

ASTEAZKENA, 23 	 KNIESE

OSTEGUNA, 24 	 KNIESE

GAUEKO FARMAZIA egunero

22:00etatik 09:00etara
CASTILLA-LARBURU farmazia 
Urbieta kalea 7, / 94-55 29 41

GUARDIAKO FARMAZIAK TELEFONOAK

Urte askotarako!

Zorion-agurra jartzeko, 
hiru bide: 

• txintxarri.eus-en erabiltzailea sortu eta txintxarri.eus/
zorionagurrak helbidean sartu.

• Mezua bidali 
txintxarri@ttakun.eus helbidera, eta idatzi izen-abizenak, 
herria, urtebetetze-eguna eta nahi duzun testua.

• Zatoz Ttakunera edo 
bidali WhatsApp-ez 
688 68 35 10 telefonora.

Osteguneko 16:00ak arte jasoko ditugu

Manex
Zorionak Manex! 4 urte bete 
dituzu!!! Egun polita pasako 
dugu ziur. Ondo ondo pasa 
eta jarraitu zure irrifar 
horrekin. Marrubizko 
pinta-pinta-ren 4 muxu 
handi handi, famili osoaren 
partez!

ZORION AGURRAK

Beñat
Baina... beste lezoar bat? 
Zer da hau! Inutil gorenaren 
herrikidea zarelako...
bestela... Zorionak, gazte, 
eta ongi etorri inutil 
kuadrillara! 

Herriko plazan 
izandako istripua 
eta esku hartzeko 
eskaera
JAIONE ETA AINHOA IRIONDO 
ARRIZABALAGA
 

Dagokionari:
 

2026ko irailaren 7an, 
astelehena, eguerdian, gure 81 
urteko amak, ohi bezala, plaza 
zeharkatzen ari zela, pilota 
baten kolpea jaso zuen 
oinetan, eta horren ondorioz 
lurrera erori zen.

Erorketaren ondorioz, 
ezkerreko humero proximala 
hautsi zuen, eta, gainera, 
buruan kolpea eta ezkerreko 
belaunean lesioak izan zituen, 
eta horrek guztiak ondoez eta 
min handia eragin dizkio.

Azpimarratu nahi dugu 
plaza honetan debekatuta 
dagoela pilotekin edo baloiekin 

jolastea. Hala ere, uste dugu 
debeku hori ez dela behar 
bezala zaintzen eta 
betearazten. Gertatutakoa 
kontrol falta horren ondorioz 
izan da, eta oso larria 
iruditzen zaigu.

Gure amak 81 urte ditu eta, 
istripu honen ondorioz, 
autonomia handia galdu du, 
eta orain ingurukoen eta 
familiartekoen mende egon 
behar du bere eguneroko 
bizitzako hainbat jarduera 
egiteko. Mina jasaten ari da, 
eta hainbat hilabeteko 
errekuperazio, errehabilitazio, 
eta ahaleginaldiari egin 
beharko dio aurre, istripuaren 
aurretik zuen autonomia, ahal 
den neurrian, berreskuratu 
ahal izateko.

Bereziki kezkagarria 
iruditzen zaigu bere adineko 
pertsona batek horrelako 
istripu bat izatea espazio 
publiko batean, bertan pilotekin 
edo baloiekin jolastea berariaz 
debekatuta dagoenean.

Horregatik guztiagatik, 
udalari eskatzen diogu 
beharrezko neurriak har 
ditzala debeku hori betetzen 
dela bermatzeko, eta horrelako 
egoerak berriro gerta ez 
daitezen. Bereziki babestu 
behar dira espazio publiko 
hori egunero erabiltzen duten 
adineko pertsonak eta pertsona 
zaurgarrienak.

Espero dugu gertatutakoaren 
larritasuna eta istripu hori 
gure amaren bizitzan izaten ari 
den ondorioak kontuan 
hartuko direla.

Adeitasunez,
 
Bere alabak

GUTUNAK: 

Eskutitzak argitaratu nahi dituzten 

herritarrek hiru modu dituzte testua 

bidaltzeko: bulegora etortzea (Geltoki 

kalea, 4, behea), txintxarri@ttakun.eus 

helbide elektronikora edo WhatsApp 

bidez, 688 68 35 10 telefonora bidaltzea. 

GUTUNAK

OSTIRALA 18

LASARTE-ORIA
•	Tailerra Europako 

Mugikortasun Astearen 
barruan, Gipuzkoako Foru 
Aldundiko Mugikortasuneko, 
eta Turismoko eta Lurralde 
Antolaketarako sailak Jarri 
prest zure bizikleta MUGI 
txartelarekin tailerra aurrera 
eramango du. Horretan, 
bizikleten oinarrizko 
azterketa eta konponketa 
egingo diete bertaratzen 
direnek aipatu ibilgailuei. 
Doakoa izango da, eta 
MUGI txartela erakustea, 
beharrezkoa. Andatza plaza, 
16:00etatik 20:00etara.

•	Merkatua Erdi Aroko X. 
Xakobeo Azoka irekiko dute. 
Okendo plazan eta Kale 
Nagusian egingo dituzte 
emanaldiak eta postuak ere 
bertan jarriko dituzte: 
17:00etan, inaugurazioa. 
Haurrentzako gunea eta 
artisautza tailerrak jarriko 
dituzte Okendo plazan eta 
Kale Nagusian. 
17:00etan, Artimaña 
Teatro taldearen emanaldia. 
Erdigunean barrena. 
17:30ean, Eulali ipuin 
kontalaria. Okendo. 
18:00etan, espartzu 
tailerraren erakustaldia. 
Tailerren gunea. 

18:30ean, ohiko ipuinak. 
Okendo. 
18:45ean, musika ibiltaria 
erdigunean barrena.  
19:00etan, harrigintza 
tailerraren erakustaldia. 
Tailerren gunea. 
19:15ean, Valeria Zirko 
Show. Erdigunean barrena. 
20:00etan, buztin 
tailerraren erakustaldia. 
Tailerren gunea. 
21:00etan, gau ikuskizuna. 
Okendo. 

LASARTE-ORIA
•	Aurkezpena Gazte 

Topagune Sozialista 
ekimenaren berri emango 
dute Buruntzaldeko 
GKS eragileko kideek. 
Gaztelekua, 18:00etan. 
Ondoren, pintxada. Andatza 
plaza, 20:00etan.

LARUNBATA 19

LASARTE-ORIA
•	Merkatua Erdi Aroko X. 

Xakobeo Azokako bigarren 
egunerako ekimen hauek 
programatu dituzte: 
10:30ean, antolatzaileen 
eta azokako partaideen 
desfilea. Ferian barrena. 
11:00etan, Barzonia 
taldearen emanaldia. 
Erdigunean barrena. 
13:00etan, Erdi Aroko 

borroken erakustaldia. 
Okendo. 
13:30ean, Artimaña Teatro 
taldearen emanaldia. 
Okendo. 
17:30ean, Valeria Zirko 
Show emanaldia. Okendo. 
19:30ean, Eulali ipuin 
kontalaria. Okendo. 
20:00etan, Erdi Aroko 
borroken erakustaldia. 
Okendo. 
21:00etan, Erdi Aroan 
girotutako gau ikuskizuna. 
Okendo.

IGANDEA 20

LASARTE-ORIA
•	Merkatua Erdi Aroko X. 

Xakobeo Azokako azken 
egunerako ekimen hauek 
iragarri dituzte: 
11:00etan, merkatuaren 
irekiera. Haurrentzako 
guneak eta artisautza nahiz 
produktu postuak  
11:30ean, Eulali ipuin 
kontalaria. Okendo. 
12:00etan, Ramalleira 
taldearen emanaldia. 
Erdigunean barrena. 
12:00etan, Talisker eskoziar 
taldearen emanaldia. 
Erdigunean barrena. 
13:30ean, akrobazien 
emanaldia. Okendo. 
14:15ean, Erdi Aroko 
borroken erakustaldia. 
Okendo. 
18:00etan, Barzonia 
taldearen emanaldia. 
Erdigunean barrena. 
18:30ean, Erdi Aroko 
borroken erakustaldia. 
Okendo. 
19:15ean, Artimaña Teatro 
taldearen emanaldia. 

Okendo. 
21:00etan, azokaren itxiera.

ASTEARTEA 22

LASARTE-ORIA
•	Hitzaldia Egia Kermanentzat 

eragileko kideak gonbidatuko 
ditu Borobilean Elkarteak 
ikasturteko aurreneko saiora. 
Oriarte Landaberri institutua, 
19:00etan.

OSTIRALA 25

LASARTE-ORIA
•	Jarduerak Mugikortasun 

Astearen barruan, honako 
jarduerak iragarri ditu 
udalak:  
11:00etan, Ondo Ibili 
egitasmoaren ikasturte 
honetako lehen ibilaldia 
abiatuko da Okendo plazatik. 
16:30ean, bigarren eskuko 
bizikleta eta patineteen 
azoka aurrera eramango 
dute Okendo plazan. 
Saltzaile gisa parte hartu 
nahi duenak, aurrez izena 
eman beharko du, ondoko 
estekan: www.merkabi.eus/
lasarte-oria.  
17:00etatik 19:30era, 
Okendo plazan eta Kale 
Nagusian bizikletarekin 
egiteko jolasak, herri 
kirolak eta aisialdiko jolasak 
aurrera eramango dituzte. 
Partaideek kaskoa eramatea 
ezinbestekoa da. Bien 
bitartean, Okendo plazan, 
tailerrak ere egingo dituzte. 
Txapak, bizikletaren txirrinak 
apaintzeko edota irakurketa 
eta marrazketa txokoan parte 

hartzeko aukera izango dute 
bertaratzen direnek.  
18:00etan, Okendo plazatik 
abiatuta, eta Ostadar 
SKTrekin elkarlanean, 
ipar martxa saioa aurrera 
eramango dute.

LARUNBATA 26

LASARTE-ORIA
•	Euskal Jaia Lasarte-Oriako 

Udalak Euskal Jaia aurrera 
eramango du. Horretarako 
askotariko hitzorduak iragarri 
ditu: 
09:30ean, Diana Hamaika 
Doinu taldeko txistularien 
eskutik. 
10:50ean, Hasiera ekitaldia. 
Txalapartariek eta Alboka 
Abesbatzako kideek parte 
hartuko dute.  
11:00etan, Emakume 
ekoizle eta sortzaileen azoka. 
Dinagu Kolektiboak antolatu 
du. 
11:10ean, Kantu jira. Alboka 
Abesbatza, Erketz EDT eta 
Zero Sette Akordeoi Orkestra 
eragileetako kideek parte 
hartuko dute.  
11:15ean, Kuadrillen arteko 
proba mistoa.  
11:30ean, Sukaldean goxo 
zuzeneko saioa. Baratzeko 
eta sasoiko produktuekin 
kozinatuko dute partaideek. 
12:00etan, Okerra harria 
txapelketa.  
14:00etan, Aitortza 
ekitaldia. Earra! bertso 
eskolako kideek parte 
hartuko dute. 
14:30ean, herri bazkaria.  
16:00etan, Andoni 
Ollokiegik bazkalosteko 

emanaldia eskainiko du.  
17:00etan, toka txapelketa, 
Askatasunaren plazan.  
17:00etan, kalejira. LOZET 
elkarteko erraldoiek eta 
buruhandiek parte hartuko 
dute, baita Ttirriki Ttarraka 
eskolako musikariek ere. 
18:00etan, talo eta sagardo 
postua. 
18:30ean, plaza dantza 
saioa. Erketz EDT, Kukuka 
eta Plazadantza taldeetako 
kideen eskutik. 
20:15ean, poteo musikatua 
Oaintxe in deu! txarangako 
kideekin batera. 
22:00etan, kontzertuak. 
Auskalo eta Herenegun 
taldeek joko dute.  

ASTEAZKENA 30

LASARTE-ORIA
•	Hitzaldia Arritxu Iribar 

kirol kazetaria Zabaleta 
Auzolan elkartean izango 
da. Lau hamarkadaren 
ostean, joan den uztailaren 
7an hartu zuen erretiroa 
zumaiarrak. Egindako bideaz 
hitz egiteko, eta Zabaleta 
Auzolan Elkartearen gonbitea 
onartuta, Joxemari Apaolaza 
euskal kirol kazetariaren 
galderei erantzungo 
ditu. Ekitaldian Bizipoza 
Elkarteko lagunek, tartean 
kirolari ezagunek, aitortza 
eskainiko diote eta bukaeran 
mokadutxoa eta tertulia ez 
dira faltako. Saioa auzotar 
eta herritarrentzat irekia 
izango da.  
Zabaleta Auzolan elkartea, 
19:00etan.

EMAGUZUE ZUEN EKITALDIEN BERRI ASTEAZKEN EGUERDIRAKO.
943-37 14 48 | 688 86 83 10  | txintxarri@ttakun.eus

AGENDA

LASARTE-ORIA Jarduerak 
Europako Mugikortasun 
Astearekin bat eginda, 
Lasarte-Oriako Udalak eta 
Artelatz Ingurumen Zientziak-
ek askotariko jarduerak 
iragarri dituzte. Hilaren 18an, 
22an eta 25ean aurrera 
eramango dituzte. Horien 
gaineko xehetasunak egunez 
eguneko beheko zerrendan 
kontsulta ditzakezue. 

TXINTXARRI

LASARTE-ORIA Jaia Erdi 
Aroko Xakobeo Azokak 
hartuko ditu Okendo plaza eta 
Kale Nagusia hilaren 18an, 
19an eta 20an. Askotariko 
produktuen eskaintza egingo 
dute egitasmo hori osatuko 
duten postuek, eta izango 
dira, noski, adin guztiei 
zuzendutako gozamenerako 
ikuskizun eta emanaldiak ere. 
Horien guztien berri izateko 
ondoko agenda kontsulta 
dezakezue. 

TXINTXARRI



 2026 - 09 - 18 Ostirala

Powered by TCPDF (www.tcpdf.org)

http://www.tcpdf.org

